
ONATILI VA ADABIYOT DARSLARIDA INTERFAOL METODLARDAN
FOYDALANISH

Jumayeva Maxsuda Naimovna
Jizzax viloyati Zomin tumani 42-sonli umumiy o ‘rta ta’lim maktabi ona tili va

adabiyot fani o ‘qituvchisi

Annotatsiya : Ta’lim uzoq davom etadigan jarayon bo’lib, uning sifati darsda
qo’llanilgan metodlarga bog’liq. Darsning mazmunli o’tishi, unda qanday
metodlardan foydalanilgani va natijaga erishilgani o’qituvchining mahorati, bilim
darajasini belgilaydi. Mazkur maqolada ona tili va adabiyot darslarida foydalanishga
tavsiya etiladigan interfaol metodlardan namunalar keltirilgan.

Kalit so’zlar : intefaol, innovatsion texnologiya, charxpalak, tagdimot usuli,

tanlash, ixtiyoriy, bajarish, majburiy, imkoniyat, metod, texnologiya.

Bugungi kunda jamiyatimizda yangi ijtimoiy munosabatlarning shakllanishi,
ta’limning jahon ta’lim tizimiga integratsiyalashuvi zamonaviy pedagogik
texnologiyalarda yangicha yondashuv zarurligini tagozo etmoqda. Bu yondashuvlar
0’z navbatida o’quv jarayonining tashkiliy va metodik jihatlariga muayyan ijobiy
o’zgarishlar olib kirmoqdaki, ularning ko’pchiligi pedagogik texnologiya va
pedagogik mahorat bilan uzviy bog’liq. Har bir darsni 0’ziga xos usul asosida o’tish,
o’quvchining fanga bo’lgan qiziqishini oshirish, uning qalbida ilmga muhabbat
uyg’otish o’qituvchining mahoratiga bog’liq. Muallimning mahoratini oshirishga
xizmat giluvchi vositalardan biri zamonaviy pedagogik texnologiyalardir. Zamonaviy
pedagogik texnologiya — hozirgi zamon didaktikasi va pedagogikasi taraqqgiyotining
mahsuli. Har bir zamonaviy pedagog mavjud pedagogik texnologiyalarni o’z
darslarida qo’llasa, albatta ijobiy natijaga erishadi. Bugungi kun o’qituvchisining

magsadi barkamol yoshlarni tarbiyalash, ularga puxta ta’lim-tarbiya berish, zarur

axborotlar bilan ta’minlash, mustaqil fikrlashga o’rgatish, bilim va hayotiy
ko’nikmalar hosil qilish, ular galbida vatanparvarlik, xalgparvarlik tuyg’ularini qaror
toptirishdan iborat. Bu ezgu magqgsadlarni ilg’or pedagogik va innovatsion
texnologiyalar asosida o’tilgan mashg’ulotlarda amalga oshirish mumkin.

Dars o‘tishning yangi-yangi usullarini topish Davlat ta’lim standartlari
talablarini bajarishga zamin yaratadi. Inson shaxsini har tomonlama kamol toptirish,
o‘sib kelayotgan yosh avlodda umuminsoniy va milliy qadriyatlarga hurmat
tuyg‘usini uyg‘otishda, milliy tilga, o‘z xalgining an’analariga iftixor hissini kamol
toptirishda

“Adabiyot” darslarining o‘rni beqiyosdir. Shunday ekan, biz ham o‘z
darslarimizni tashkil etishda aynan shu magsadlarni ko‘zlagan holda ish olib boramiz.
Buning uchun hamma vaqt o‘qituvchi, o‘z o‘quvchilariga nisbatan ko‘proq
shug‘ullanib, bilim va mahoratini tinmay oshirib borishi zarur. Shundagina u o‘z
nomiga munosib faoliyat kishisi bo’ladi. Mehnatning samarasi sifatida har bir darsi
mazmunli, maroqli orginalligi bilan farqli ekanligini, uning mashg‘ulotlariga
o‘quvchilar tabora qiziqib borayotganliklarini, shogirdlarining dars jarayonida o‘quv
materiallarini, o‘zaro ishtiyoq bilan o‘rganishga kirishib faollik va uyushqoqlik
ko‘rsatayotganliklarini qalbdan his etadi. Bunday natijaga, shubhasiz dars jarayonida
oqitish usullaridan har tomonlama foydalanish orgali erishish mumkin

“Zakovat” o‘yini ko‘rinishidagi darslar. Bu mashg‘ulotni bob yakunida
takrorlash darsi sifatida tahlil qilish mumkin. Sinf 6ta guruhga bo‘linadi va oldindan
tayyorlab qo‘ygan topshirigli konvertlarni (yoki kartochkalarni) guruh a’zolari navbat
bilan olishadi. Shundan so‘ng guruhlar 10 minut davomida o‘zlariga tushgan
topshiriglarni bajarishadi va guruh javoblarini e’lon qilish uchun bir o‘quvchini
tanlashadi (yoki guruh sardori javob beradi). Har bir guruhda bir nechta savoldan
iborat topshiriq bariladi. O‘qituvchi har bir to‘g‘ri javob uchun ball qo'yadi. Agar
biror savoltopshirigqqga noto‘g‘ri javob bo‘lsa, boshqa guruhlar to‘g‘ri javobni

berishlari mumkin, bu holda, javob bergan guruhga ball qo‘yiladi. Shu tariqa har bir

guruh o‘ziga berilgan topshiriq bo‘yicha tagdimotini o‘tkazadi, boshqa guruhlar esa
ularni to‘ldirishlari va noto‘g‘ri javoblarni to‘g‘rilab ball olishlari mumkin. Natijada
Isoatlik darsda katta bir bo‘lim, bob bo‘yicha o‘tilgan o‘quv materialini takrorlab,
o‘rgangan bilimlarini mustahkamlab olish va hamma o‘quvchilarni mashg‘ulotga jalb
qilib ularning darsda faol bo‘lishlariga erishish mumkin. O‘quvchi soni 0z bo‘lgan
sinflarda esa sinfni guruhlarga bo‘lmasdan balki 3ta qator o‘rtasida musobaqa tarzida
ham o‘tkazish mumkin. Bu holda qatorlarga 2 martadan topshiriqli kartochka berish
mumkin (6ta kartochka tayyorlanadi va har bir gatorga navbat bilan 2 martadan
beriladi). Bu mashg‘ulotni boshqa fanlarga ham moslashtirib o‘tkazish mumkin.
“Zigzag” metodi. Sinf o‘quvchilari 7ta guruhga bo‘linadilar va guruhlar
nomlanadi. Guruhlarda yangi mavzu mohiyatini yorituvchi matn gismlarga ajratiladi
va ajratilgan gismlar mazmuni bilan tanishib chiqish vazifasi guruhlarga topshiriladi.
O‘quvchilar matnlarni digqat bilan o‘rganadilar va gapirib beradilar. Vaqtni
tejash magsadida guruh a’zolari orasidan liderlar belgilanadi va qayd etilgan vazifa
ular tomonidan bajariladi. Liderlarning fikrlari guruh a’zolari tomonidan to‘ldirilishi
mumkin. Barcha guruhlarning o‘quvchilari o‘zlariga topshirilgan matn mazmuni
xususida so‘zlab berganlaridan so‘ng, matnlar guruhlararo almashtirilib, avvalgi
faoliyat takrorlanadi. Guruhlarga bir necha matnlar tagdim etiladi. Shu tarzda barcha
matnlar mazmuni guruhlar tomonidan o‘rganib chiqilgach o‘quvchilar o‘tilgan mavzu
bo‘yicha asosiy tushunchalarni ajratadilar, ularning o‘zaro mantiqiy bog‘ligligini
aniqglaydilar, yuzaga kelgan g‘oyalar asosida mavzuga oid sxema ishlab chiqiladi.
Ona tili va adabiyot darslarida ham yuqorida sanab o’tilgan interfaol
metodlardan tashqgari “Ha... yo’q”, “Ta’rif egasini top”, “Men kimman?”, “Domino”
kabi didaktik o’yinlardan foydalanish mumkin. O’yin vaqtida o’quvchilar o’zini erkin
tutadi, bilimini namoyon etgisi keladi. Natijada o’quvchida ishonch, qat’iyat paydo
bo’ladi. Munozaraga kirishishni o’rganadi. Fikrini asoslashga odatlanadi. Bunda

o’quvchilarning yoshi, bilim darajasi inobatga olinishi lozim.

O’qituvchi  va o’quvchining maqsaddan natijaga erishishida qanday
texnologiyani tanlashlari ular ixtiyorida, chunki har ikkala tomonning asaosiy
magqsadi aniq natijaga erishishga qaratilgan bo’lib, bunda ishlatiladigan texnologiya
o’quvchilarning bilim saviyasi, guruh tabiati va sharoitga qarab tanlanadi.

